北埔幼兒園客語唸謠教材
  1.第一打鼓
    第一打鼓、第二跳舞、第三滾滾碾、第四做阿旦、第五遽遽走、第六翻筋斗、
    第七走落廟、第八扛神轎、第九第十揇腰跤，贏个做得食菜包，輸个緊喊肚屎枵。
     
     2.問麼个（馮輝岳） 
麼个公，背拱拱？麼个公，打鼓咚咚咚？ 
大蝦公，背拱拱，雷公打鼓咚咚咚。     
麼个婆，烏疏疏？麼个婆，飛到半天高？ 
細蝠婆，烏疏疏，鷂婆飛到半天高。     
麼个嫲，遮頭那？麼个嫲，泅上又泅下？ 
笠嫲笠嫲遮頭那，鯉嫲鯉嫲泅上又泅下。 

3.稱呼
先生先生當煞猛     細人仔細人仔大大聲    阿公阿公耳聾聾  
阿婆阿婆背駝駝     阿爸阿爸田頭家        阿姆阿姆笑弛弛
阿姐阿姐當喃呢     阿哥阿哥牽豬哥   老弟老弟騎O TO BAI  
老妹老妹八十歲啊 八十歲

4. 胡言亂語
  yes  yes  no  no  no     番茄安到 to  mad do   24係 twenty four   
  來係come 去係go     　 面油安到 co  lu  do   西裝安到 se  pi  lo              承蒙安到  a  li  a  do    你‥‥‥ a  bud  do   𠊎‥‥‥ io  do  io  do

5.大廟堂
大廟堂，電火光，神明坐到對中央。紅紅个面頰鬍鬚長，
金黃个帽仔四四方。請保佑：阿爸阿姆永遠都健康。
請保佑：細弟弟一覺睡到大天光。

6. 一二三
  一二三啊一二三   跈先生啊去爬山     四五六啊四五六   擎枝竹啊打屎肳
 七八九啊七八九   打盪溜啊皮溜溜   十十十啊十十十   粄仔拿來亼亼亼啊亼亼亼


